
Apakah kegunaan TIMAZOL 
TIMAZOL digunakan untuk merawat 
hipertiroidisme atau kelenjar tiroid yang 
terlalu aktif (keadaan dimana kelenjar tiriod 
menghasilkan terlalu banyak hormon tiroid). 
Ia juga digunakan sebelum pembedahan 
tiroid atau terapi radioaktif iodin. 
 
Tanya doktor anda jika anda mempunyai 
sebarang persoalan kenapa ubat ini diberikan 
kepada anda. Doktor anda mungkin 
memberikan ubat ini untuk tujuan lain. 
 
Bagaimana TIMAZOL berfungsi 
TIMAZOL mengandungi bahan aktif 
Methimazole yang tergolong dalam 
kumpulan ubat agen antitiroid. Ubat ini 
berfungsi dengan mengurangkan penghasilan 
hormon tiroid oleh kelenjar tiroid. 
 
Sebelum menggunakan TIMAZOL 
- Bila tidak boleh menggunakan 
Jangan mengambil TIMAZOL jika:  
• Anda mempunyai alahan terhadap 
methimazole atau bahan lain dalam 
formulasi ini atau ubat lain yang serupa. 
• Anda sedang menyusu bayi atau bercadang 
untuk menyusu bayi. TIMAZOL boleh 
meresap ke dalam susu ibu. 
• Anda pernah mengalami keradangan 
pankreas (pankreatitis akut) selepas 
pengambilan carbimazole atau methimazole 
(thiamazole) pada masa lalu.  
  
Jika anda tidak pasti sama ada anda perlu 
mengambil ubat ini, sila rujuk kepada doktor 
anda. 
 
- Sebelum mula menggunakan TIMAZOL 
Beritahu doktor anda jika: 
• Anda mempunyai alahan terhadap sebarang 
ubat, makanan, bahan pengawet atau 
pewarna. 

• Anda mempunyai bilangan sel darah putih 
yang rendah. 
• Anda mempunyai sakit sendi.  
• Anda mempunyai masalah hati. 
• Anda sedang mengambil ubat yang 
diketahui boleh menyebabkan agranulo-
cytosis (pengurangan bilangan sel darah 
putih). 
• Anda alah terhadap carbimazole atau 
propylthiouracil (ubat tiroid yang lain).  
• TIMAZOL boleh memudaratkan bayi yang 
belum lahir. Jika anda berpotensi hamil, 
gunakan kaedah kontraseptif yang berkesan 
apabila anda memulakan rawatan dan semasa 
rawatan. 
• Jika anda hamil, fikir anda mungkin hamil 
atau merancang untuk hamil, beritahu doktor 
anda dengan segera. Rawatan anda dengan 
TIMAZOL mungkin perlu diteruskan semasa 
kehamilan jika potensi manfaat melebihi 
potensi risiko kepada anda dan bayi anda 
yang belum lahir. Namun begitu, untuk 
mengurangkan kemungkinan bayi anda 
mengalami kesan ubat ini, doktor anda perlu 
memberikan dos terendah yang berkesan dan 
menghentikan rawatan anda 3 hingga 4 
minggu sebelum bersalin. 
 
- Jika mengambil ubat-ubat lain 
Beritahu doktor atau ahli farmasi anda jika 
anda sedang mengambil ubat lain, termasuk 
ubat-ubat yang didapatkan tanpa preskripsi. 
 
Ubat-ubat ini mungkin dipengaruhi oleh 
TIMAZOL atau mungkin mempengaruhi 
keberkesanannya. Beritahu doktor atau ahli 
farmasi anda jika anda mengambil mana-
mana ubat berikut: 
• Antikoagulan seperti warfarin, digunakan 
untuk mencegah pembekuan darah. 
• Beta-blockers, digunakan untuk merawat 
masalah jantung atau tekanan darah tinggi. 
• Digitalis glikosida, digunakan untuk 
merawat masalah jantung. 
• Theophylline, digunakan untuk merawat 
asma atau masalah pernafasan.   
 
Cara menggunakan TIMAZOL 
Ambil ubat anda seperti yang diarahkan oleh 
doktor anda. Jika anda tidak pasti, sila rujuk 
kepada doktor atau ahli farmasi anda. 
 
- Berapa banyak harus digunakan 
Dos harian TIMAZOL biasanya dibahagikan 
kepada 3 dos dan diambil secara oral setiap 8 
jam.  
 

Dewasa 
Dos permulaan harian:  
Kes ringan – 15mg sehari 
Kes sederhana –  30mg hingga 40mg sehari 
Kes serius – 60mg sehari 
 
Apabila simptom terkawal, dos patut 
dikurangkan. Dos penyelenggaraan ialah 1-3 
tablet (5 hingga 15mg) sehari. 
 
Kanak-kanak 
Dos permulaan harian: 0.4mg/kg berat badan  
Dos penyelenggaraan harian: kira-kira 
separuh daripada dos permulaan.  
 
- Bila perlu digunakan 
TIMAZOL boleh diambil dengan atau tanpa 
makanan. Telan ubat ini dengan segelas air. 
Ambil ubat anda pada masa yang tetap setiap 
hari akan memberi kesan yang terbaik. Ini 
juga membantu anda mengingat masa 
pengambilan ubat.  
 
- Berapa lama perlu digunakan 
Untuk mengekalkan kawalan ke atas kelenjar 
tiroid, anda mungkin perlu terus mengambil 
TIMAZOL untuk beberapa bulan. Doktor 
anda akan menentukan bila rawatan boleh 
dihentikan. Doktor anda mungkin meminta 
anda menjalani ujian darah sekali sekala 
untuk menentukan respons anda terhadap 
rawatan. 
 
- Jika terlupa menggunakan  
Ambil dos yang terlepas sebaik sahaja anda 
teringat, dan kembali mengambil ubat anda 
seperti biasa. Sekiranya sudah hampir masa 
untuk dos seterusnya, abaikan dos terlepas 
dan tunggu untuk mengambil dos seterusnya 
pada masa biasa. Jangan ambil dos berganda 
untuk menggantikan dos yang tertinggal. 
Tanya doktor atau ahli farmasi anda jika 
anda tidak pasti apa yang perlu dilakukan.  
 
- Jika mengambil berlebihan (terlebih dos)  
Hubungi doktor anda dengan segera atau 
pergi ke Jabatan Kecemasan hospital 
terdekat, jika anda atau sesiapa terambil dos 
berlebihan. Ini perlu dilakukan walaupun 
tiada sebarang tanda ketidakselesaan atau 
keracunan. Anda mungkin memerlukan 
rawatan perubatan segera. Bawa bersama 
bungkusan atau baki ubat yang selebihnya 
dengan anda. 
 
Simptom-simptom terlebih dos termasuk rasa 
loya, muntah, ketidakselesaan perut, sakit 

kepala, demam, sakit sendi, rasa gatal dan 
bengkak. Simptom-simptom seperti hepatitis, 
kulit mengelupas, sakit saraf, kemurungan 
dan terlalu teruja mungkin juga berlaku. 
 
Tanda-tanda pengurangan sel darah putih, sel 
darah merah dan platelet mungkin hanya 
boleh diperhatikan selepas beberapa jam atau 
hari, dan ini termasuk demam, menggigil, 
pucat, senang lebam dan gusi berdarah. 
 
Semasa menggunakan TIMAZOL 
- Perkara yang perlu dilakukan 
• Jika anda akan mula mengambil sebarang 
ubat baru, ingatkan doktor atau ahli farmasi 
anda bahawa anda sedang mengambil 
TIMAZOL. 
• Maklumkan kepada doktor, doktor gigi dan 
ahli farmasi yang merawat anda bahawa anda 
sedang mengambil TIMAZOL. 
• Beritahu doktor anda dengan segera jika 
anda hamil semasa mengambil ubat ini. 
• Jika anda bakal menjalani pembedahan, 
beritahu pakar bedah atau pakar bius bahawa 
anda sedang mengambil TIMAZOL. Ia 
mungkin mengganggu kesan ubat lain yang 
akan digunakan semasa pembedahan. 
• Pastikan anda menjalani rawatan susulan 
untuk memeriksa perkembangan anda. 
 
- Perkara yang tidak boleh dilakukan 
• Jangan berikan ubat ini kepada orang lain, 
walaupun mereka mengalami keadaan yang 
sama seperti anda. 
• Jangan berhenti mengambil ubat anda atau 
mengubah dos tanpa merujuk kepada doktor 
anda.  
• Jangan ambil TIMAZOL untuk merawat 
penyakit lain kecuali atas arahan doktor. 
 
- Perkara yang perlu diberi perhatian 
Berhati-hati semasa memandu atau 
mengendalikan mesin sehingga anda tahu 
bagaimana TIMAZOL mempengaruhi anda. 
 
Beritahu doktor anda dengan segera jika 
anda mengalami sebarang tanda atau 
simptom jangkitan, khususnya sakit tekak, 
demam, mengigil dan rasa tidak sedap badan.  
 
Rujuk kepada doktor anda dengan segera jika 
anda perasan sebarang pendarahan atau 
lebam yang tidak normal, najis berwarna 
hitam dan melekit, air kencing atau najis 
berdarah. Berhati-hati semasa menggunakan 
berus gigi, flos atau pencungkil gigi. 
 
Perhatikan juga sekiranya terdapat tanda-
tanda masalah hati seperti hilang selera 

makan, rasa gatal, sakit abdomen, rasa letih 
atau kekuningan pada mata atau kulit. 
 
Beritahu doktor anda dengan segera jika 
anda mengalami:  
• demam atau sakit abdomen, yang mungkin 
merupakan tanda keradangan pankreas 
(pankreatitis akut). 
• rasa lesu, berat badan menurun, sakit sendi 
dan otot, yang mungkin merupakan tanda 
keradangan saluran darah (vaskulitis).  
Pengambilan TIMAZOL mungkin perlu 
diberhentikan.  
 
Kesan-kesan sampingan 
Seperti ubat-ubatan lain, TIMAZOL boleh 
menyebabkan kesan sampingan walaupun 
bukan semua orang akan mengalaminya. 
 
Kesan-kesan sampingan berikut mungkin 
akan berlaku sewaktu pengambilan ubat ini. 
Beritahu doktor anda jika mana-mana 
simptom berikut berlarutan atau bertambah 
serius:  
• loya, muntah 
• sakit perut  
• ruam atau gatal-gatal pada kulit 
• perubahan warna kulit 
• sakit kepala, pening 
• rasa mengantuk 
• keguguran rambut 
• pedih ulu hati 
• hilang deria rasa 
• hilang selera makan 
 
Beritahu doktor anda dengan segera jika 
anda mengalami sebarang kesan sampingan 
yang serius, termasuk:  
• sakit pada otot atau sendi 
• rasa kebas atau menggelenyar 
• sesak nafas 
• batuk berdarah 
• bengkak pada nodus limfa 
• bengkak pada kelenjar air liur 
• tanda-tanda masalah hati seperti loya/ 
muntah berterusan, kekuningan pada 
kulit/mata, air kencing berwarna gelap, sakit 
teruk pada bahagian abdomen 
• tanda-tanda masalah buah pinggang seperti 
perubahan dalam jumlah air kencing, air 
kencing berdarah 
• keradangan pankreas (pankreatitis akut) 
 
Dengan jarangnya, TIMAZOL boleh 
menyebabkan masalah darah yang sangat 
serius (seperti bilangan sel darah merah, sel 
darah putih dan platelet yang rendah), 
terutamanya semasa beberapa bulan pertama 
rawatan. Beritahu doktor anda dengan segera 
jika anda mengalami mana-mana simptom 

berikut: tanda-tanda jangkitan (seperti 
demam, sakit tekak berterusan), mudah 
lebam atau berdarah, keletihan yang luar 
biasa. 
 
Beritahu doktor atau ahli farmasi anda jika 
anda mengalami kesan sampingan lain yang 
menyebabkan anda berasa kurang sihat. 
Sesetengah orang mungkin mengalami kesan 
sampingan yang tidak tersenarai di atas. 
 
Anda boleh melaporkan sebarang kesan 
sampingan atau kesan advers ubat kepada 
Pusat Pemantauan Kesan Advers Ubat 
Kebangsaan melalui laman web npra.gov.my 
[Consumers  Reporting Side Effects to 
Medicines (ConSERF) or Vaccines (AEFI)].   
 
Cara penyimpanan dan pelupusan 
TIMAZOL 
- Penyimpanan  
Jangan simpan pada suhu melebihi 30°C.  
Simpan ubat dalam bungkusan asal, jauh 
daripada haba, cahaya dan kelembapan yang 
berlebihan. 
Jangan tinggalkan ubat anda di dalam kereta. 
Jauhi ubat daripada kanak-kanak. 
 
- Pelupusan 
Ubat-ubatan tidak harus dilupuskan melalui 
air buangan atau sisa isi rumah. Sila rujuk 
kepada ahli farmasi anda mengenai cara yang 
betul untuk melupuskan ubat yang tidak 
diperlukan lagi. Langkah-langkah ini dapat 
membantu melindungi alam sekitar. 
 
Maklumat lanjut 
- Rupa dan warna produk 
TIMAZOL adalah tablet berwarna putih dan 
berbentuk bulat dwicembung dengan garis 
pembelahan pada satu belah permukaan dan 
bertanda ‘S03’ pada permukaan yang lain. 
 
- Bahan-bahan kandungan 
- Bahan Aktif 

Methimazole 5mg 
 
- Bahan tidak aktif 

Lactose monohydrate, microcrystalline 
cellulose, cornstarch, sodium starch 
glycolate, croscarmellose sodium, povidone, 
talcum, colloidal silicon dioxide, magnesium 
stearate. 
 
- Bungkusan 
Dibungkus dalam pek blister (10 biji tablet) 
dengan kuantiti 100 dan 500 tablet sekotak. 
 
- Nombor MAL 
MAL07050041AZ 

Pengilang 
Sriprasit Pharma Co., Ltd.  
216 Moo 6 Suanluang, Krathum Baen, 
Samut Sakhon 74110, Thailand. 

Pemegang Pendaftaran Produk 
IMEKS Pharma Sdn. Bhd. 
No. 5 & 9, Jalan Udang Harimau 2, 
Medan Niaga Kepong, 
51200 Kuala Lumpur, Malaysia. 

